
Abstrak: ‘Bebas untuk Belajar’ – Hari ini, tidak semua kanak-kanak 
berpeluang untuk mendapat pendidikan yang bersesuaian dengan 
keperluan pembelajaran dan kebolehan diri. Standard pengajaran dan 
pembelajaran yang tercipta dalam sistem pendidikan masa kini secara 
tidak langsung telah mengecilkan ekosistem pembelajaran terbuka, 
mengehad dan menafikan peluang untuk anak-anak memperkembangkan 
potensi diri dalam acuan sendiri. Buku ini cuba memberi gambaran 
mengenai Pendidikan di Rumah sebagai alternatif terhadap pendidikan 
arus perdana dalam mengoptimumkan kualiti diri kanak-kanak selaras 
dengan aspirasi setiap ibu bapa demi kesejahteraan hidup. Buku ini 
membawa sorotan mengenai sejarah perkembangan Pendidikan di 
Rumah, Tuntutan dan Keperluan Pendidikan Anak-anak dalam era 
digital, Model Pendidikan di Rumah Acuan Malaysia, Kurikulum 
Pendidikan di Rumah serta Realiti menjalani Pendidikan di Rumah dalam 
konteks dan persekitaran masyarakat Malaysia. Sesungguhnya, 
Pendidikan di Rumah mula mendapat perhatian setiap ibu bapa yang 
menitikberatkan perkembangan menyeluruh potensi diri anak-anak 
dalam kerangka budaya dan amalan tradisi masyarakat. Buku ini turut 
mengetengahkan beberapa kajian pembangunan model Pendidikan di 
Rumah yang bersesuaian dengan aspirasi dan citra masyarakat Malaysia. 
Komuniti Pendidikan di Rumah yakin bahawa kanak-kanak yang dilatih 
oleh ibu bapa berupaya hidup dengan lebih sejahtera dan mampu menjadi 
generasi masa depan negara yang mempunyai sahsiah dan perwatakan 
diri yang unggul serta berbudaya dan bertatasusila tinggi.

Bersyukur ke hadrat ilahi dengan bantuan dan pertolongan-Nya sehingga 
buku ini dapat diterbitkan. Dahulu cerita tentang Pendidikan di Rumah 
mungkin suatu yang asing bagi masyarakat Malaysia, kini perkembangan 
teknologi dan situasi Pandemik COVID-19 membawa perspektif baharu 
dalam sitem pendidikan di Malaysia. Pendidikan anak-anak adalah aset 
penting dalam memajukan sesebuah keluarga dan negara.

Buku ini adalah mengeni Pendidikan di Rumah yang kian mendapat 
perhatian setiap ibu bapa di Malaysia sebagai satu bentuk Pendidikan 
Alternatif di Malaysia. Pandemik COVID-19 yang menyaksikan penutupan 
sesi persekolahan secara fizikal hampir dua tahun telah mendorong 
sebahagian ibu bapa memulakan sesi Pendidikan di Rumah sejajar dengan 
saranan Kementerian Pendidikan Malaysia.

Kandungan buku ini mengupas sejarah perkembangan Pendidikan di 
Rumah, Keperluan dan Tuntutan Pembangunan Pendidikan di Rumah 
mengikut kerangka Pendidikan Malaysia, Model Pendidikan di Rumah, 
Realiti dan Cabaran Pendidikan di Rumah, Impak Pendidikan di Rumah 
terhadap sistem pendidikan masa depan dan generasi digital. Kewujudan 
laman sesawang yang memaparkan kejayaan Pendidikan di Rumah di 
Malaysia merancakkan lagi populariti Pendidikan di Rumah sebagai 
pilihan pendidikan alternatif kepada ibu bapa yang mementingkan kualiti 
pendidikan dan keperluan pembelajaran anak-anak. 

Maklumat dalam buku ini boleh dijadikan idea asas kepada ibu bapa, 
guru, ahli akademik dan pihak kementerian dalam memenuhi keperluan 
pembelajaran anak-anak. Sehingga hari ini, maklumat yang tersedia 
berkaitan Pendidikan di Rumah amat terhad khususnya di Malaysia dalam 
konteks pendidikan masyarakat timur. Buku ini diterbitkan hasil daripada 
penyelidikan Pendidikan di Rumah dengan tujuan menjadi pengantar 
mengenai pendidikan alternatif. Selain itu, buku ini juga menjadi bahan 

PRAKATA

sumber utama yang mengadaptasi teori dan model pendidikan di Rumah 
melalui praktikal yang dijadikan sandaran dalam sistem pendidikan 
terbuka pada masa depan. 

Buku ini juga turut mengetengahkan model serta amalan praktik 
pendidikan di Rumah yang dihasilkan menerusi kajian pembangunan di 
Malaysia. Menariknya, buku ini turut menyarankan penggunaan model 
serta kurikulum Pendidikan di Rumah berasaskan konteks Malaysia. 
Justeru, buku ini sesuai untuk dijadikan rujukan utama kepada penyelidik 
di peringkat Sarjana dan doktor falsafah, khusus dalam bidang kurikulum 
sebagai pencetus ilham untuk membangunkan kurikulum Pendidikan di 
Rumah berasaskan sosiobudaya masyarakat di Malaysia. 

Akhir kata, buku ini sesuai untuk diketengahkan kepada komuniti 
Pendidikan di Rumah dan ibu bapa yang prihatin terhadap kualiti 
pendidikan anak-anak yang bersesuaian dengan revolusi dunia 
pendidikan di peringkat global.  Adalah menjadi harapan agar buku ini 
memberi manfaat kepada seluruh warga masyarakat khususnya pendidik, 
penyelidik, warga guru, ibu bapa serta mereka yang terlibat dalam 
pendidikan di Malaysia.

Dr Mohd Nazri Abdul Rahman
Prof Madya Dr Norlidah Alias
Prof Dr Saedah Siraj

1

Pengenalan

Pendidikan merupakan komoditi sosial yang paling berharga dalam 
pembangunan kehidupan seseorang. Pendidikan, baik secara formal 
mahupun tidak formal, mampu mengubah kehidupan manusia dari satu 
peringkat kepada peringkat perkembangan intelektual diri. Menyedari 
hakikat ini, pendidikan anak-anak telah menjadi medan juang ibu 
bapa sejak dahulu lagi sebelum kewujudan institusi pendidikan formal. 
Sejarah membuktikan asas pendidikan bermula daripada rumah. Ibu 
bapa memainkan peranan penting dalam pembentukan diri anak-anak 
khususnya pendidikan berkaitan akhlak, adat budaya, kepercayaan 
serta kelangsungan hidup. Kehadiran institusi pendidikan formal 
memperlengkapkan keperluan pendidikan anak-anak dengan bentuk 
pendidikan yang lebih sistematik, menyeluruh serta berdaya saing. 

Atas kepentingan ini, Konvension Kanak-kanak 1989, Perkara 28: 
Pendidikan telah menggariskan bahawa:

Kanak-kanak mempunyai hak terhadap pendidikan, dan 
kewajipan negara untuk memastikan bahawa pendidikan 
utama percuma dan wajib, menggalakkan pendidikan 
menengah dalam pelbagai bentuk yang mudah diperolehi 
oleh setiap kanak-kanak dan untuk menjadikan pendidikan 
tinggi diadakan kepada semua atas dasar keupayaan. Disiplin 
sekolah hendaklah selaras dengan hak dan kemuliaan kanak-
kanak itu. Negara hendaklah melibatkan diri dalam kerjasama 
antarabangsa untuk melaksanakan hak ini.

1 Pengenalan Kepada 
Pendidikan di Rumah

Pengenalan

Pendidikan di Rumah berkembang dengan pesat baik di dalam negara 
mahupun di luar negara. Kepesatan ini didorong oleh keyakinan ibu 
bapa terhadap kualiti pendidikan serta keanjalan Pendidikan di Rumah 
dalam memenuhi keperluan khas anak-anak serta keluarga. Pendidikan di 
Rumah masih terlalu asing buat sebahagian besar ibu bapa khususnya di 
Malaysia yang masih berpegang kuat kepada prinsip “pendidikan formal 
seharusnya bermula daripada sekolah”. Prinsip ini tidak menghalang 
sebahagian ibu bapa yang berkeyakinan bahawa pertumbuhan dan 
pembangunan potensi anak-anak adalah tanggungjawab ibu bapa. 
Pendidikan di Rumah memberi ruang dan peluang kepada ibu bapa untuk 
mendamping, mendidik dan seterusnya memantau tahap perkembangan 
anak-anak sepenuh masa.  Keyakinan ini diperkukuhkan lagi melalui 
penyelidikan serta tinjauan literatur yang berjaya membuktikan bahawa 
Pendidikan di Rumah berupaya memenuhi keperluan khas kanak-
kanak yang pelbagai rencam yang tidak dapat dipenuhi oleh sistem 
pendidikan arus perdana. 

Pemilihan Pendidikan di Rumah sebagai alternatif pendidikan oleh ibu 
bapa tidak hanya terhad kepada itu sahaja tetapi juga dipengaruhi oleh 
pelbagai tuntutan lain sama ada bersifat ideologi, falsafah mahupun 
praktikal. Tuntutan utama ibu bapa terhadap Pendidikan di Rumah 
yang dijalankan oleh National Center for Educational Statistics (NCES) 
Amerika Syarikat masih didominasi oleh tiga faktor utama iaitu:

a. Keinginan ibu bapa untuk memberikan pendidikan yang berkualiti 
kepada anak-anak

b. Kepercayaan dan pegangan agama
c. Persekitaran tidak sihat di sekolah arus perdana

2 Pendidikan di Rumah: Tuntutan 
dan Keperluan Pembangunan 

Pendidikan

Pengenalan

Era globalisasi dan teknologi maklumat yang sentiasa maju ke hadapan 
membawa bersama perubahan lanskap pendidikan sesebuah negara. 
Persekolahan arus perdana kini dikatakan sedang mengalami perubahan 
yang besar baik dalam aspek infrastruktur mahupun infostruktur. 
Namun, ada yang menyatakan bahawa persekolahan arus perdana sama 
sekali tidak mengalami sebarang perubahan sebaliknya statik dan berada 
pada takuk yang sama. Para penggubal dan pelaksana dasar sering 
menyalahkan antara satu sama lain berkaitan perubahan pendidikan yang 
dirancang dan dilaksanakan. Kegagalan sesuatau perubahan pendidikan 
dikatakan berpunca daripada kegagalan guru sebagai pelaksana dasar 
untuk memahami erti perubahan pendidikan. Manakala pihak guru 
pula sering kali menyatakan perubahan yang dibuat oleh pihak atasan 
atau penggubal sekadar untuk mendapatkan populariti semasa tanpa 
memikirkan kesannya terhadap keseluruhan sistem pendidikan.

Penstrukturan semula sistem persekolahan arus perdana, penjenamaan 
semula konsep persekolahan arus perdana atau mereka bentuk semula 
persekolahan arus perdana merupakan antara puluhan cadangan 
penyelesaian perubahan pendidikan pada masa kini. Walau bagaimanapun, 
perubahan pendidikan seharusnya tidak hanya terhad kepada struktur 
sistem persekolahan arus perdana; sebaliknya perubahan besar perlu 
dilaksanakan juga terhadap dasar kurikulum yang dipraktikkan.

Sebagai contoh, implementasi Akta Pendidikan 1996 (pindaan 2002): 
Pelaksanaan Pendidikan Wajib dan Percuma bagi sekolah rendah 
bermula pada 1 Januari 2003 di mana kanak-kanak di Malaysia perlu 
mengikuti pendidikan wajib selama 11 tahun (Surat Pekeliling Ikhtisas, 
Bil. 14/2002). Ini selaras dengan Peruntukan Seksyen 29A yang mana ibu 
bapa dikehendaki memastikan anak-anak yang berusia 6 tahun mendapat 

3 Pendidikan di Rumah Merealisasikan 
Perubahan Pendidikan: Permintaan 

dan Penawaran Guru

Pengenalan

Model, pendekatan, kaedah atau praktis Pendidikan di Rumah terdapat 
dalam pelbagai bentuk dan tersendiri. Ini bersesuaian dengan kepelbagaian 
latar belakang setiap keluarga yang menjalankan Pendidikan di Rumah. 
Setiap keluarga mempunyai nilai-nilai serta pegangan tradisi yang 
dianuti yang memungkinkan lahirnya pelbagai pilihan model Pendidikan 
di Rumah.  Model Pendidikan di Rumah ini boleh ditemui di mana-
mana bermula dari pendekatan pengajaran tradisional seperti pedagogi 
tradisional biasa digunakan di sekolah sehinggalah kepada pendekatan 
yang santai iaitu yang menghormati explorasi kreativiti mengikut 
keupayaan kanak-kanak (McKeon, 2007).

 80 

Bab 4 

Model Pendidikan di Rumah 

Pengenalan 

Model, pendekatan, kaedah atau praktis Pendidikan di Rumah terdapat dalam 

pelbagai bentuk dan tersendiri. Ini bersesuaian dengan kepelbagaian latar belakang 

setiap keluarga yang menjalankan Pendidikan di Rumah. Setiap keluarga mempunyai 

nilai-nilai serta pegangan tradisi yang dianuti yang memungkinkan lahirnya pelbagai 

pilihan model Pendidikan di Rumah.  Model Pendidikan di Rumah ini boleh ditemui 

di mana-mana bermula dari pendekatan pengajaran tradisional seperti pedagogi 

tradisional biasa digunakan di sekolah sehinggalah kepada pendekatan yang santai 

iaitu yang menghormati explorasi kreativiti mengikut keupayaan kanak-kanak 

(McKeon, 2007). 

 

 

 

 

 

 

 

* Home school Centers bukan sebahagian Pendidikan di Rumah 

 

Rajah 1: Klasifikasi Model Pendidikan di Rumah. 

 

Tidak 
Berstruktur 

Unschooling 

Berstruktur 

Community Based 
Learning 

Structured Learning 
at School / School at 

Home 

Rajah 4.1: Klasifikasi Model Pendidikan di Rumah

4 Model Pendidikan 
di Rumah

5 Model Malaysia Pendidikan 
di Rumah

Pengenalan

Pendidikan di Rumah telah lama diamalkan oleh ibu bapa di seluruh dunia. 
Di Malaysia, Pendidikan di Rumah masih baharu dalam kalangan ibu bapa. 
Pendidikan di Rumah di Malaysia belum mempunyai satu model khusus 
yang menjadi panduan pelaksanaan oleh setiap ibu bapa. Sebahagian 
besar ibu bapa yang menjalankan Pendidikan di Rumah di Malaysia 
mengadaptasi beberapa model pendidikan di rumah dari luar negara 
sebagai rujukan. Wujud satu keperluan mendesak untuk membangunkan 
model Pendidikan di Rumah mengikut citarasa dan aspirasi masyarakat 
Malaysia. Hambatan keperluan ini kesan pembangunan pesat dalam 
bidang teknologi yang telah berjaya mempromosikan kelebihan serta 
kekuatan Pendidikan di Rumah sebagai bentuk pendidikan berkualiti 
masa kini. 

Pendidikan di Rumah kini menjadi pilihan utama ibu bapa di Malaysia 
khususnya yang kuat berpegang kepada kepercayaan agama dan ikatan 
kekeluargaan. Selain itu, beberapa alasan pemilihan Pendidikan di 
Rumah di Malaysia oleh ibu bapa adalah ketidakcekapan persekolahan 
arus perdana dari segi masalah interaksi sosial, pengamalan nilai yang 
tidak sealiran dengan nilai-nilai tradisi keluarga, ketidakcekapan guru dan 
pelaksanaan kurikulum yang kurang mantap (Ebinezar, 2008; Norlidah 
Alias, et.al., 2013; Norlidah Alias, Mohd Nazri Abdul Rahman & Saedah 
Siraj, 2013; Ruslina Ibrahim, Yusliza Baharin, Deny Indahsari, Saedah 
Siraj, & Norlidah Alias, 2011; Ruslina Ibrahim, Rohani Aziz, Norlidah 
Alias, Saedah Siraj, & Chin Hai Leng, 2013; Zainudin Abdu Bakar, Zainal 
Abidin Zainudin, Halijah Ibrahim, Asha Hasnimy Mohd Hashim, & Fakrul 
Anwar Khalid, 2012).

Pengenalan

Era pendigitalan pendidikan masa kini menyaksikan beberapa transformasi 
pendidikan berlaku khususnya dalam sistem penyampaian pengajaran 
dan pembelajaran.  Perubahan lanskap pendidikan negara masa kini 
sedikit demi sedikit menerima bentuk Pendidikan di Rumah sebagai 
alternatif pendidikan kepada anak-anak. Keyakinan ibu bapa terhadap 
kemampuan serta kualiti pendidikan yang dapat ditawarkan kepada 
anak-anak menerusi Pendidikan di Rumah berbanding persekolahan arus 
perdana terus mendorong ibu bapa untuk meneroka bentuk pendidikan 
ini. Kajian terdahulu berjaya membuktikan Pendidikan di Rumah adalah 
pilihan terbaik bukan sahaja untuk anak-anak bahkan keluarga. Buktinya, 
kajian menunjukkan pencapaian akademik anak-anak yang mengikuti 
Pendidikan di Rumah secara relatifnya lebih baik berbanding pencapaian 
anak-anak seusianya di persekolahan arus perdana (Harding, 2003 & 
2006; Babbitt, 1991; Ishizuka, 2000; Hetzel, 1998; Rudner, 1999; Mohd 
Nazri Abdul Rahman, 2014) malahan hubungan kekeluargaan, amalan 
tradisi serta kepercayaan agama yang dianuti dengan lebih mudah 
disampaikan melalui pendidikan di Rumah (Ebinezar, 2008; Mohd Nazri 
Abdul Rahman & Saedah Siraj, 2020).

Walau bagaimanapun, pemilihan Pendidikan di Rumah oleh ibu bapa 
bukanlah semudah yang disangka. Komitmen, semangat serta motivasi 
yang tinggi dalam diri setiap ibu bapa diperlukan bagi memastikan 
kelangsungan Pendidikan di Rumah kepada anak-anak.  Antara cabaran 
paling besar adalah untuk mempelbagaikan amalan pengajaran selari 
dengan gaya pembelajaran anak-anak. Ini bagi menjamin kualiti 
Pendidikan di Rumah yang ditawarkan kepada anak-anak. Kejayaan 
atau kegagalan pelaksanaan Pendidikan di Rumah kepada anak-anak 
bergantung kepada amalan pengajaran dan pembelajaran ibu bapa.  

6 Pengajaran dan Pembelajaran 
Pendidikan di Rumah

Pengenalan

Melonjak kecemerlangan pendidikan anak-anak adalah salah satu 
daripada ribuan aspirasi ibu bapa di Malaysia hari ini. Aspirasi ini telah 
melahirkan pelbagai bentuk pilihan pendidikan yang menawarkan pelbagai 
kurikulum, pendekatan pembelajaran serta infrastruktur pembelajaran 
yang mampu memenuhi keperluan khas pendidikan setiap kanak-kanak. 
Realitinya, Pendidikan di Rumah kian mendapat tempat dalam kalangan 
ibu bapa yang mementingkan kualiti pendidikan anak-anak. 

Persoalannya, apakah asas pertimbangan bagi ibu bapa yang ingin 
melaksanakan Pendidikan di Rumah? Bagimana seseorang ibu bapa ingin 
memulakan Pendidikan di Rumah? Apakah persediaan khusus yang perlu 
dilakukan oleh ibu bapa untuk melaksanakan Pendidikan di Rumah? 

Berikut beberapa persoalan asas yang perlu difikirkan bersama oleh 
setiap ibu bapa sebelum melaksanakan pendidikandi rumah kepada anak-
anaknya. 

Adakah Pendidikan di Rumah diperakukan dalam sistem pendidikan 
Malaysia?

Pendidikan di Rumah merupakan salah satu bentuk pendidikan alternatif. 
Pendidikan tidak semestinya berlaku dalam persekitaran pembelajaran 
formal seperti sekolah sebaliknya boleh berlaku di mana-mana sahaja. Ini 
bermakna sekolah bukan satu-satunya tempat untuk anak-anak belajar 
dan mempersiapkan diri bagi mengharungi kehidupan masa depan. 
Sebaliknya, rumah mampu menyediakan persekitaran pembelajaran yang 
lebih baik serta kondusif bagi setiap anak-anak dalam iklim pembelajaran 
keluarga. Atas aspirasi ini, Pendidikan di Rumah menjadi realiti bagi 
setiap ibu bapa yang menekankan kualiti pendidikan anak-anak. 

7 Realiti
Pendidikan di Rumah

